
कॉमन कोर स्‍टेट स्‍टैंडर्ड 

“…छात्रों से क्‍या सीखने और करने में सक्षम होने की अपेक्षा की जाती है।”
2 अगस्‍त, 2010 कैलिफोर्निया स्‍टेट बोर्ड ऑफ एजुकेशन (SBE) ने गणित और अंग्रेज़ी-भाषा आर्ट्स के लिए नए मानक अपनाने हेतु एक मत से निर्णय लिया है। नए मानक कठोर हैं, अनुसंधान आधारित हैं और इन्‍हें इस प्रकार से डिजाइन किया गया है कि प्रत्‍येक छात्र कालेज और कार्यस्‍थल पर सफलता प्राप्‍त कर सके। ये मानक अन्‍तरराष्‍ट्रीय मानदण्‍डों के अनुसार हैं ताकि यह सुनिश्चित किया जा सके कि हमारे छात्र विश्‍वभर के छात्रों से मुकाबला कर सकें।    

दी कॉमन कोर स्‍टेट स्‍टैंडर्ड 
वर्ष 2009 में, काउंसिल ऑफ चीफ स्‍टेट स्‍कूल ऑफिसर्स (CCSSO) और नेशनल गवर्नर्स एसोसिएशन सेंटर फॉर बेस्‍ट प्रैक्टिसिज़ (NGA) ने मानकों का एक ऐसा सेट तैयार करने की प्रतिबद्धता प्रकट की थी जिससे छात्रों को कॉलेज और कैरियर की तैयारी करने में मदद मिलेगी। इस प्रक्रिया में पहला चरण कॉलेज और कैरियर रेडिनेस मानकों का विकास करना था। बाद में चलकर ये कॉमन कोर स्‍टेट स्‍टैंडर्ड (CCSS) की आधारशिला बन गए। 
कॉमन कोर स्‍टेट स्‍टैंडर्ड पहल स्‍वैच्छिक, राज्‍य द्वारा संचालित प्रयास है जिसे संगत शिक्षा मानक स्‍थापित करने के लिए CCSSO और NGA द्वारा समन्वित किया जा रहा है। इन मानकों को तैयार करने में अड़तालीस स्‍टेट, दो टेरेटरी और डिस्ट्रिक्‍ट ऑफ कोलंबिया के माता-पिता, शिक्षाविदों, विषय विशेषज्ञों, शोधकर्ताओं, राष्‍ट्रीय संगठनों और सामुदायिक समूहों ने भाग लिया।   

CCSS अंग्रेज़ी भाषा आर्ट्स और गणित के लिए किंडरगार्टन से बारहवीं कक्षा तक के छात्रों के लिए तैयार किए गए थे। इन्‍हें श्रेष्‍ठ स्‍टेट मानकों; अध्‍यापकों, विषय विशेषज्ञों और अग्रणी विचारकों के अनुभवों; और आम जनता से प्राप्‍त फीडबैक के आधार पर तैयार किया गया है।  
कैलिफोर्निया और कॉमन कोर 
पांचवें एक्स्ट्राऑर्डनरी सेशन (SB X5 1) के सीनेट बिल 1 ने भाषा आर्ट्स और गणित में शैक्षिक विषय-वस्‍तु मानक तैयार करने के लिए अकैडमिक कन्‍टेंट स्‍टैंडर्ड कमीशन (ACSC) की स्‍थापना की थी। मानकों का कम से कम 85 प्रतिशत CCSS से और 15 प्रतिशत अतिरिक्‍त सामग्री कमीशन द्वारा संस्‍तुत होना था। SB X5 1 ने उल्‍लेख किया कि कैलिफोर्निया को निम्‍नलिखित करना जरूरी है:

स्‍टेट की पढ़ने, लिखने और गणित के शैक्षिक विषय-वस्‍तु मानकों, पाठ्यक्रमों की कठोरता सुनिश्चित करना और मूल्‍यांकन को बनाए रखना ताकि कॉमन कोर स्‍टेट स्‍टैंडर्ड इनिशिएटिव आधारित नए मानक अपनाने की प्रक्रिया स्‍थापित करके सभी हाई स्‍कूल ग्रैजुएट कॉलेज और कैरियर के लिए तैयार हो सकें।   
साथ ही SB X5 1 ने SBE को 2 अगस्‍त, 2010 तक ACSC की सिफारिशों को स्‍वीकार करने अथवा अस्‍वीकार करने के भी निर्देश दिए।
वर्ष 2010 की गर्मियों के दौरान कैलिफोर्निया मानकों की कठोरता और कैलिफोर्निया मानकों के साथ संरेखण के लिए CCSS का मूल्‍यांकन करने हेतु ACSC का आयोजन किया गया था। छात्रों से कैलिफोर्निया की उच्‍च आशाओं को बरकरार रखने के लिए उन्‍होंने शब्‍द, वाक्‍यांश जोड़े और कैलिफोर्निया मानकों का उनकी संपूर्णता के साथ चयन किया। 

15 जुलाई, 2010 को कमीशन ने सिफारिश की कि SBE य‍था संशोधित CCSS को अपना ले। SBE ने 2 अगस्‍त, 2010 को ACSC की सिफारिशों को एक मत से अपना लिया। 

अंग्रेज़ी-भाषा आर्ट्स – CCSS की मुख्‍य विशेषताएं 
अंग्रेज़ी-भाषा आर्ट्स के लिए CCSS को चार भागों में बांटा गया है: पढ़ना, लिखना, बोलना और सुनना, तथा भाषा। वर्गों की व्‍यवस्‍था किंडरगार्टन से लेकर आठवीं कक्षा तक ग्रेड स्‍तर द्वारा और हाई स्‍कूल के लिए ग्रेड अंतराल द्वारा की गई है। 
किंडरगार्टन से पांचवीं कक्षा तक पढ़ने के मानकों में शामिल हैं आधारभूत कौशल जो छात्रों को प्रिंट, वर्णमाला सिद्धांत, और अंग्रेज़ी भाषा के अन्‍य आधारभूत व्‍यवहारों को समझने और कार्यात्‍मक ज्ञान को प्रोत्साहित करते हैं।   
इतिहास/सामाजिक अध्‍ययन, विज्ञान और तकनीकी विषयों में साक्षरता के मानक विषय क्षेत्र की सामग्री हेतु पढ़ने और लिखने के मानकों के लागू होने के लिए अतिरिक्‍त विशिष्‍टता प्रदान करते हैं।   
प्रत्‍येक ग्रेड स्‍तर और ग्रेड अंतराल पर पढ़ने के भाग (स्‍ट्रैंड) में साहित्‍य और जानकारीपरक पाठ के मानक शामिल हैं। साहित्‍य में संस्‍कृतियों, कालों और शैलियों (उदाहरण के लिए कहानियां, लोककथाएं, काल्‍पनिक, वास्‍तविक कहानियां, नाटक, कविताएं) की विस्‍तृत श्रेणियां शामिल होती हैं। जानकारीपरक पाठ में जीवनियां और आत्‍मकथाएं; इतिहास-सामाजिक विज्ञान, विज्ञान और कला से संबंधित पाठ; तक‍नीकी पाठ; और डिजिटल स्रोत शामिल होते हैं।      
लेखन के मानक छात्रों से अनेक प्रकार के प्रयोजनों हेतु लिखने का और अपने लेखन को प्रस्तुत करने और प्रकाशन के लिए तकनीक का प्रयोग करने का आह्वान करते हैं। छात्रों से अपेक्षा की जाती है कि वे विभिन्‍न शैलियों में लिखें और कौशलों व अनुप्रयोगों की एक विस्‍तृत श्रेणी में निपुणता हासिल करें। 
शब्‍दावली अधिग्रहण और अभ्‍यास को चारों भागों में शामिल किया गया है, जिसमें वर्तमान शोध को दर्शाया गया है कि छात्र नए शब्‍द किस प्रकार सबसे अच्‍छी तरह से सीख सकते हैं। ग्रेड स्‍तर के विषयों और पाठ के बारे में लेखन एवं सामूहिक वार्तालाप दोनों से छात्रों को नई शब्‍दावली का प्रयोग करते हुए अभ्‍यास करने का अवसर मिलता है। 
छात्र विचारों को प्रकट करना, साथ मिलकर कार्य करना और जानकारी का समेकन व मूल्‍यांकन करने के लिए ध्‍यानपूर्वक सुनना सीखते हैं। कौशल अकेले रहकर नहीं सीखे जाते, बल्कि इन्‍हें ग्रेड स्‍तर के पाठ और विषयों को पढ़कर और विश्‍लेषण करके सीखा जाता है। जानकारी को प्राप्‍त करने और प्रस्‍तुत करने के लिए तकनीक का इस्‍तेमाल किया जाता है। 
गणित-CCSS की मुख्‍य विशेषताएं 
किंडरगार्टन से ग्रेड आठ तक गणित के मानक क्षेत्र के अनुसार व्‍यवस्थित किए जाते हैं। किंडरगार्टन से लेकर ग्रेड पांच के छात्रों से आशा की जाती है कि वे पूर्णांकों के अंक गणित (जमा, घटा, गुणा और भाग) में निपुणता हासिल कर लें और भिन्‍नों के संबंध में – जो बीजगणित सीखने के लिए बहुत ही आवश्‍यक है - अच्‍छी अवधारणात्‍मक समझ और प्रक्रियात्‍मक कौशल हासिल कर लें। ग्रेड छह और सात के मानकों के अनुसार भिन्‍नों के बारे में और अधिक सीखना और रैशनल नंबर्स और आनुपातिक संबंधों के बारे में अवधारणा तैयार करना शामिल है। 
CCSS उस लक्ष्‍य के अनुरूप हैं जिसके अनुसार सभी छात्र बीज गणित 1 में सफल हो सकें। जो छात्र ग्रेड सात तक विषय-वस्‍तु और कौशलों में निपुणता प्राप्‍त कर लेते हैं वे ग्रेड आठ के बीज गणित के लिए अच्‍छी प्रकार तैयार हो जाएंगे। इस तथ्‍य को ध्‍यान में रखते हुए कि छात्रों को गणित की अपनी पढ़ाई अवश्‍य जारी रखनी चाहिए, CCSS छात्रों को ग्रेड आठ के मानकों की ओर अग्रसर करता है जो उन्‍हें बीज गणित 1 सहित उच्‍चतर ग्रेड के लिए तैयार करते हैं। 

हाई स्‍कूल मानक गणित को इस रूप में पहचानते हैं कि कालेज और कैरियर के लिए तैयार रहने के लिए इसे सभी छात्रों को पढ़ना चाहिए। मानकों को अवधारणात्‍मक श्रेणियों के अनुसार व्‍यवस्थित किया जाता है: संख्‍या और मात्रा, बीज गणित, फंक्‍शन (फलन), मॉडलिंग, ज्‍यामिति और सांख्यिकी और प्रोबेबिलिटी (प्रायिकता)। इस के अलावा, CCSS में बीज गणित 1, कैलकुलस, और एडवांस्‍ड प्‍लेसमेंट प्रोबेबिलिटी और सांख्यिकी शामिल हैं।
ग्रेड स्‍तरों और विषय-वस्‍तु क्षेत्रों में CCSS को प्रक्रियात्‍मक कौशलों के अधिग्रहण के साथ अवधारणात्‍मक समझ के विकास के संतुलन के लिए विकसित किया गया है। छात्रों से अपेक्षा की जाती है कि वे वास्‍तविक दुनिया के मुद्दों और चुनौतियों के बारे में सोचने में गणितीय तरीके लागू करें, उपयुक्‍त गणि‍तीय तर्कों का निर्माण करें, और अपने गणितीय वार्तालापों के बारे में संक्षिप्‍त रहें। 

अगले कदम
यद्यपि अंग्रेज़ी-भाषा आर्ट्स और गणित के लिए कैलिफोर्निया के 1997 के शैक्षिक मानक नए CCSS के साथ विषय-वस्‍तु और डिजाइन में कई प्रकार से समान हैं फिर भी नए मानकों को लागू करने में कई वर्ष लग जाएंगे। CDE CCSS के वेब पेज http://www.cde.ca.gov/re/cc/documents/ccssimpsysplanforcaoct2012.doc (9MB) पर उपलब्‍ध CCSS सिस्‍टम इंप्लिमेंटेशन प्‍लान एक जीवंत दस्‍तावेज है, जो पूरी कैलिफोर्निया शिक्षा प्रणाली में CCSS के कार्यान्‍वयन के प्रमुख चरणों और कार्यकलापों की पहचान करता है। [image: image2.jpg]

